
Annotatsiya: Ushbu maqolada Toshkent arxitektura-qurilish universiteti bosh binosining yoz 

faslida ortiqcha isib ketishini tadqiq qilish va uning oldini olishda samarali chora tadbirlari ishlab 

chiqish. Yozda ortiqcha sarflanadigan elektr energiyasini tejash chora tadbirlarini ko’rish masalalari 

ko’rsatib berilgan. 

Kalit so’zlar: Yuqori samaradorlik, ortiqcha isib ketish, energiyani tejash, ENSI, energiya 

tejovchi texnologiyalar. 

 

Asosiy matn: Maʼlumki, Toshkent arxitektura-qurilish universiteti Bosh binosi koʼcha fasadi 

azimuti 2460 boʼlib janubiy-gʼarbga qarab joylashtirilgan. Bu esa aktinometrik talablarga koʼra binoni 

yozda ortiqcha qizib ketishigi olib keladi. Janubiy–Gʼarbga qaratilgan deraza oynalari yoz oylarida 

janubga qaratilgan derazalarga nisbatan binoga 5 barobargacha ortiqcha quyosh issiqligini olib kirib, 

konditsioner tizimlarining zoʼriqib ishlashiga va shu bilan birga, ko’p miqdorda elektr energiyasi 

sarflanishiga olib keladi. Maʼlumki, sovutish tizimlari binoning elektr energiyasi isteʼmolida birinchi 

oʼrinni turadi.[1-rasm]  

1-rasm. TAQU Bosh binosining fasad ko’rinishi 

Universitet binosining yoz mavsumidagi elektr energiyasiga talabini sezilarli kamaytirish 

maqsadida biz tomonimizdan maʼlum izlanishlar olib borilishi natijasida quyidagi ikki usul samaraliroq 

deb topildi. Birinchisi – bu azimuti 2460  ga qaratilgan katta oʼlchamli koʼcha derezalarini toʼgʼridan-

toʼgʼri tushadigan quyosh nuridan himoyalovchi vositalarini qoʼllash. Ikkinchi qoʼllash mumkin boʼlgan 

usul – deraza yuzalarini ichki yorugʼlik iqlimiga va kerakli havo almashinuviga taʼsir qilmaydigan qismi 

uchun issiqlikdan himoyalash vositalarini qoʼllash orqali sovutish tizimlariga sarflanadigan elektr 

energiyasini kamaytirish. Bino derazalarini quyoshdan himoyalash usulining dastlabki holdagi 

samaradorligini aniqlash uchun himoyalanmagan derazalarga qoʼllaniladiga quyosh nuri 

oʼtkazuvchanligini belgilovchi “g” koeffitsienti g=0.6–quyoshdan himoyalanmagan holatidan g =0.1 

holatini qoʼllab, yoz sharoiti uchun quyosh energiyasining kirib kelishini aniqlash mumkin. Ushbu 

hisob-kitobni binolarni energoaudit qilish boʼyicha ENSI dasturi yordamida amalga oshirish maqsadga 

muvofiq. Dastlabki hisob-kitob natijalari quyidagi 2-rasmda keltirilgan. 

 
2-rasm. ENSI dasturi yordamida dastlabki hisob  kitob natijalari 

Quyoshdan himoyalanish vositalarini qoʼllash binoni konditsionerlashga sarflanadigan elektr 

energiyasi sarfini kamida (1- 94,1/108,2)x100%=13% ga kamaytirish imkonini beradi. Bu esa, o’z 

navbatida, oʼrnatilishi moʼljallanayotgan quyosh panellari yuzasini shuncha miqdorga kamaytirish 

imkonini beradi. 

Yoz sharoitida elektr energiyasini tejashning uchinchi qoʼllash mumkin boʼlgan usuli – ma’lum 

miqdordagi oyna yuzalariga bino ichidan samarali issiqlikdan himoyalash vositalarini qoʼllash. 

Ma’lumki, binoda qoʼllanilgan derazalarning umumiy issiqlikni oʼtkazish koeffitsienti Ro=0.39 м2оС/Вт 

ga teng. Yangi issiqlikdan himoyalanish vositalarini qo’llash bu kattalikni 1,62 gacha ko’tarish 

imkoniyatini beradi. Natijada yana 10-15 foiz elektr energiyasini tejash imkoniyati tugʼiladi. Bundan 

tashqari, bu qo’llaniladigan usul qish sharoitida binoni isitish uchun sarflanadigan energiyaning sezilarli 

tejalishiga olib keladi. 

Romlarning o’quv va ishchi yuza stoliga tabiy yorug’lik ta’sir qilmaydigan qismini penapolistrol 

bilan qoplash 3- rasmda keltirilgan: 

A. B. C.  

3-rasm. A-Bosh binoning tajriba uchun olingan romi; B-Penapolistrol; C-Romning o’quv va 

ishchi yuza stoliga tabiy yorug’lik ta’sir qilmaydigan qismini penapolistrol bilan qoplanganligi. 

Xulosa qilib aytganda, arxitektura loyihaviy usul bilan binoga oʼrnatilishi talab etiladigan quyosh 

panellari yuzasini keskin kamaytirish mumkin. Binoning fasad qismini o’zgartirmagan holda yoz faslida 

ortiqcha isib ketishning oldini olish va konditsioner uchun ma’lum miqdorda energiyani tejash uchun bu 

usul samaraliroqdir. 

